
1. ՀՀ ֆինանսների նախարարություն
	11 դեկտեմբերի 2023թ.

	
	N 01/34-3/23971-2023

	
	

	Նախագծում բացակայում է համապատասխան լիազորող նորմը, ըստ որի՝ կառավարությունն իրավասություն ունի ընդունելու նման բովանդա-կության իրավական ակտ:
	Ընդունվել է:
Հղում է կատարվել «ՀՀ բյուջետային համակարգի մասին» ՀՀ օրենքի 21-րդ հոդվածի 1․1-ին մասին (Սույն օրենքով նախատեսված` պետական բյուջեի առանձին ծախսերի ուղղություններով նորմաները սահմանում է Կառավարությունը)։ 



	Նախագծի 1-ին կետով հաստատվող կարգի (այսուհետ՝ Կարգ) 8-րդ կետի համաձայն՝ անվանական թոշակի թեկնածուների հաշվառման, փաստաթղթերի հավաքման և անվանական թոշակի թեկնածուների հետագա առաջադրման նպատակով նախարարի կողմից ստեղծվում է հանձնաժողով, սակայն ներկայացված չէ հանձնաժողովի աշխատանքային կարգը:
	Ընդունվել է։ 
Նշյալ աշխատակարգը կմշակվի Որոշումն ընդունելուց հետո՝ ՀՀ ԿԳՄՍ նախարարի հրամանով համապատասխան հանձնաժողովը ձևավորելուն զուգընթաց։

	Նախագծի 3-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2024 թվականի հունվարի 1-ից հետո ծագած իրավահարաբերությունների վրա, իսկ Կարգի 7-րդ կետը նախատեսում է, որ անվանական թոշակի թեկնածուները կամ վերջիններիս գործատու հանդիսացող իրավաբանական անձինք սույն կարգի 2-րդ կետում նշված արդյունքներ ցուցաբերելուց հետո վեց ամսվա ընթացքում (2023 թվականի արդյունքների համար՝ մեկ տարվա ընթացքում) անվանական թոշակ ստանալու նպատակով կարող են դիմել Նախարարություն՝ դիմումին կից ներկայացնելով միջազգային հեղինակավոր փառատոների և մրցանակաբաշխությունների մրցանակի արժանանալու փաստը վկայող նյութեր, ինչպես նաև անվանական թոշակի թեկնածուի և նրա բանկային տվյալները։
Նշված կետերի բովանդակությունից ստացվում է, որ Կարգով հետադարձ ուժ է տրվում ամբողջ 2023 թվականի ընթացքում ստացած մրցանակների դեպքում: Ելնելով վերոհիշյալից, առաջարկում ենք խմբագրել կարգի 7-րդ կետը:
	Ընդունվել է: Խմբագրումը կատարված է։
Գործողությունը տարածվում է միայն 2024 թ․ հունվարի 1-ից հետո ծագաց իրավահարաբերությունների վրա։


	Ներկայացված չէ Նախագծի ֆինանսական գնահատականը, Նախագծի 2-րդ հավելվածով հաստատվող անվանական թոշակի չափերի, ցանկում ընդգրկված հեղինակավոր փառատոների և մրցանակաբաշխությունների վերաբերյալ հիմնավորումները (ինչ իրավական ակտով են սահմանված մշակութային գործչի, միջազգային հեղինակավոր փառատոների և մրցանակաբաշխությունների հասկացությունները, ինչ չափորոշիչների հիման վրա են ընտրվել ցանկում ընդգրկված միջազգային հեղինակավոր փառատոները և մրցա-նակաբաշխությունները):
	Ընդունվել է:
Հիմնավորումը խմբագրվել և լրամշակվել է։ Կատարվել է վերլուծություն՝ ֆինանսական գնահատականը ներկայացնելու նպատակով։
Պարզաբանվել է, թե ինչպես են սահմանվում միջազգային հեղինակավոր փառատոները և մրցանակաբաշխությունները։


	Չնայած Նախագիծը ներկայացվել է հիմք ընդունելով սպորտի ոլորտում բարձր նվաճումներ ունեցող մարզիկների խրախուսման գործող նմանատիպ կարգը (ՀՀ կառավարության 02.06.2020 թ. N 1096-Ն որոշում), սակայն մեր կարծիքով նշված ոլորտներում մասնագիտական գործունեության ծավալման և եկամուտների ստացման հնարավորությունները համադրելի չեն (մշակութային գործիչը հիմնականում ընդգրկված է որևէ պետական ոչ առևտրային կազմակերպությունում, որին ՀՀ պետական բյուջեից հատկացվում է պահ-պանման, այդ թվում՝ աշխատավարձի գծով ծախսեր, իսկ հավաքական թիմում ընդգրկված մարզիկը աշխատավարձ չի ստանում, մշակութային գործիչը հնարավորություն ունի հանդես գալ նաև այլ հարթակներում, մարզիկը՝ ոչ):
	Չի ընդունվել: 
Մշակույթի ոլորտում իրենց գործունեությունն են ծավալում ինքնազբաղ/անկախ ստեղծագործողները, որոնք ընդգրկված չեն որևէ պետական ոչ առևտրային կազմակերպության հաստիքացուցակում: Հետևաբար նման դիտարկումը ընդունելի չէ։ 
Վիճարկելի է նաև այն համեմատությունը, որ մշակութային գործիչը հնարավորություն ունի հանդես գալ նաև այլ հարթակներում, մարզիկը՝ ոչ։ 
Մարզիկները հնարավորություն ունեն բացելու սպորտային խմբեր։

	Բարձրացված հարցը չի քննարկվել ՀՀ 2024թ. բյուջետային գործընթացի շրջանակներում և ՀՀ 2024թ. պետական բյուջեի նախագծով այդ նպատակով համապատասխան միջոցներ նախատեսված չեն՝ առաջարկում ենք հարցին անդրադառնալ առաջիկա բյուջետային քննարկումների ընթացքում, ելնելով բյուջետային հնարավորություններից և առաջնահերթություններից: 
	Չի ընդունվել։
ՀՀ մշակույթի պահպանման, տարածման զարգացման 2023-2027 թթ. ռազմավարությամբ դրամական խրախուսանքի սահմանումն ու տրամադրումը նախատեսված է (գերակա նպատակ 2․1, գործողություն 11)։
Ծրագրի հաստատման դեպքում ֆինան-սավորման աղբյուրները կհստակեցվեն, հատկապես, որ պահանջվող միջոցները մեծածավալ չեն։
ՀՀ ԿԳՄՍՆ ֆինանսական գնահատականի դրամական խրախուսանքի տարեկան շահառուների թիվը 2024 թվականին կկազմի առավելագույնը 10 արվեստագետ և 2 խումբ և վերջիններիս ֆինանսավորումը կարող է իրականացվել ՀՀ ԿԳՄՍՆ-ին հատկացված միջոցների շրջանակներում՝ չառաջացնելով բյուջետային ծախսերի ավելացում։

	2. ՀՀ արդարադատության նախարարություն
	26 դեկտեմբերի 2023 թ.

	3. 
	/10.0.1/55073-2023

	Առաջարկվում է Նախագծի նախաբանը վերանայել Սահմանադրության և «Նորմատիվ իրավական ակտերի մասին» օրենքի պահանջների համատեքստում՝ հստակ և որոշակի նշելով այն օրենքի համապատասխան լիազորող նորմը, որի հիման վրա և որի իրականացումն ապահովելու նպատակով Կառավարությունը լիազորվել է ընդունելու տվյալ իրավական ակտը:
	Ընդունվել է: Խմբագրումը կատարվել է։  

	Նախագծով նախատեսված դրույթները տարածվում են 2024 թվականի հունվարի 1-ից հետո ծագած իրավահարաբերությունների վրա, իսկ մյուս դեպքում Նախագծով հաստատվող Հավելված 1-ի 7-րդ կետով սահմանված դրույթը տարածելի է լինում նաև 2023 թվականին ցուցաբերված արդյունքների վրա: Ուստի, այս մասով առաջարկվում է վերանայել նշված երկու կետերով սահմանված իրավակարգավորումները՝ վերացնելով դրանցում առկա անհամապատասխանությունը: 
	Ընդունվել է: Խմբագրումը կատարված է։
Գործողությունը տարածվում է միայն 2024 թ․ հունվարի 1-ից հետո ծագաց իրավահարաբերությունների վրա։


	Առաջարկվում է Նախագծով հաստատվող Հավելված 1-ում ներառել նաև թե ում կողմից է հաստատվելու և ինչ աշխատանքային կարգով է գործունեություն ծավալելու նախարարի կողմից ստեղծվող հանձնաժողովը:
	Ընդունվել է:
Նշյալ աշխատակարգը կմշակվի Որոշումն ընդունելուց հետո՝ ՀՀ ԿԳՄՍ նախարարի հրամանով համապատասխան հանձնաժողովը ձևավորելուն զուգընթաց:

	4. ՀՀ վարչապետի աշխատակազմի իրավաբանական վարչություն
	23 հունվարի 2024թ.

	
	N 02/11.3/2505-2024

	Նախագիծը չի կարող ընդունվել, քանի դեռ օրենքով չի նախատեսվել դրա ընդունման համար հիմք հանդիսացող լիազորող նորմը
	Ընդունվել է։ 
Լիազորող նորմ սահմանված է։

	5. ՀՀ վարչապետի աշխատակազմի սոցիալական հարցերի վարչություն
	23 հունվարի 2024թ.

	
	N 02/11.3/2505-2024

	Նախագծի իրավական հիմքը առնվազն խնդրահարույց է իրավական որոշակիության սկզբունքին համապատասխանելու տեսանկյունից։
	Ընդունվել է։ 
Անհրաժեշտ փոփոխությունը կատարված է։

	 Նախագծի նախաբանում «հոդվածի» բառից հետո անհրաժեշտ է լրացնել «1-ին մասի» բառերը։
	Ընդունվել է: 

	Նախագծի հիմնավորման մեջ բացակայում են դրա  անհրաժեշտության վերաբերյալ հիմնավորումները։ Բացի այդ, նախագծի հիմնավորումը մեծամասամբ կրկնում է նախագծի բովանդակությունը առանց հանգամանալից անդրադարձ կատարելու նախագծով առաջարկվող կարգավորումների նպատակներին,  խնդիրներին (առկայության դեպքում), նախագծով առաջակվող լուծումներին, առկա վիճակի նկարագրությանը (օրինակ, ներկայացված չէ տեղեկատվություն միջազգային հեղինակավոր փառատոներում և մրցանակաբաշխություններում մրցանակի արժանացած ՀՀ մշակույթի գործիչների թվի (առնվազն վերջին 3 տարվա կտրվածքով), թե որ փառատոներում կամ մրցանակաբաշխություններում են առավել մեծ թվով ՀՀ ներկայացուցիչներ արժանացել մրցանակների, իսկ որում՝ անհրաժեշտ է խթանել մասնակցությունը և այլն)։
	Ընդունվել է։ Հիմնավորումը լրամշակվել է։


	                                                                                                    Նախագծում առկա են խմբագրական բնույթի թերություններ, օր.՝ նախագծի 1-ին  հավելվածի 3-րդ կետում նշվում է «.....Հանրապետության կրթության, գիտության, մշակույթի և սպորտի նախարարությունը (այսուհետ` նախարարու-թյուն)՝...», մինչդեռ նախագծի 1-ին հավելվածի 7-րդ կետում նշվում է «.....կարող են դիմել Նախարա-րություն՝....»։
	
Ընդունվել է: Խմբագրումը կատարվել է:

	Նախագծի 1-ին հավելվածի 4-րդ և 7-րդ կետերի կարգավորումներից անհասկանալի է, թե կոնկրետ երբվանից (որ տարեթվից, ամիս/ամսաթվից) սկսած է իրականացվելու թոշակի հատկացումը։
	Ընդունվել է: Խմբագրումը կատարված է։
Գործողությունը տարածվում է միայն 2024 թ․ հունվարի 1-ից հետո ծագաց իրավահարաբերությունների վրա։

	Նախագծի 1-ին հավելվածի 6-րդ կետի համաձայն իրավաբանական անձի դեպքում անվանական թոշակը հատկացվում է տվյալ իրավաբանական անձին, որի գործադիր մարմնի որոշմամբ իրակա-նացվում է անվանական թոշակի բաշխումը։ Այդ կապակցությամբ, առաջարկում ենք նախագծում հստակեցնել, թե ինչ սկզբունքով կամ չափորո-շիչների հիման վրա է իրավաբանական անձի գործադիր մարմինն իրականացնելու գումարի բաշխումը (օրինակ՝ այն դեպքում, եթե միջազգային հեղինակավոր փառատոնում մրցանակի արժանա-նա «Ժողովրդական երաժշտության և պարի ազ-գային կենտրոն» ՊՈԱԿ-ում միավորված կոլեկտիվներից որևէ մեկը)։
	Ընդունվել է։ Խմբագրումը կատարված է։

	Նախագծում առկա է ներքին հակասություն, այն է՝ նախագծի հավելվածի 7-րդ կետի համաձայն անվանական թոշակի թեկնածուները կամ վերջին-ներիս գործատու հանդիսացող իրավաբանական անձինք սույն կարգի 2-րդ կետում նշված արդյունք-ներ ցուցաբերելուց հետո վեց ամսվա ընթացքում (2023 թվականի արդյունքների համար՝ մեկ տարվա ընթացքում) անվանական թոշակ ստանալու նպատակով կարող են դիմել Նախարարություն, մինչդեռ նախագծի 3-րդ կետի համաձայն «սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2024 թվականի հունվարի 1-ից հետո ծագած իրավահարաբերությունների վրա»։ Հետևաբար անհասկանալի է 2023 թվականի արդյունքների համար դիմում ներկայացնելու վերաբերյալ կարգավորումը։ 
	Ընդունվել է։ 
Համապատասխան փոփոխությունը կատարված է։

	Նախագծի հավելվածի 7-րդ կետում առաջարկում ենք հստակեցնել, թե կոնկրետ ինչ փաստաղթերն են ի նկատի առնվում «միջազգային հեղինակավոր փառատոների և մրցանակաբաշխությունների մր-ցանակի արժանանալու փաստը վկայող նյութերի, ինչպես նաև անվանական թոշակի թեկնածուի և նրա բանկային տվյալների» տակ։ 
	Ընդունվել է։ Լրացումը կատարվել է։

	Նախագծի 1-ին հավելվածի 8-րդ կետով նախա-տեսվում է, որ անվանական թոշակի թեկնածուների հաշվառման, փաստաթղթերի հավաքման և անվանական թոշակի թեկնածուների հետագա առաջադրման նպատակով նախարարի կողմից ստեղծվում է հանձնաժողով, որի կազմը ձևավորվում է նախարարության 3, արվեստի և մշակութային ժառանգության ոլորտի ստեղծագործական միությունների մեկական ներկայացուցիչներից։ Կարգավորումից պարզ չէ, թե քանի անդամից է բաղկացած լինելու հանձնաժողովը, ինչպես նաև ինչ սկզբունքով են ընդգրկվելու ստեղծագործական միությունների ներկայացուցիչները հանձնաժողովի կազմում, արդյո՞ք հանձնաժողովի անդամները վարձատրվելու են, թե ոչ։ Անհրաժեշտ է հստակեցնել նաև, թե ինչ է ի նկատի առնվում «հետագա առաջադրման» տակ։  
	Ընդունվել է։ Լրացումը կատարվել է։

	Նախագծի 1-ին հավելվածի 2-րդ կետով նախա-տեսվում է, որ անվանական թոշակ տրամադրվում է ՀՀ քաղաքացի հանդիսացող մշակույթի ոլորտի այն գործիչներին, որոնք որպես ՀՀ ներկայացուցիչ մասնակցել են հավելված 2-ում ներառված միջազգային հեղինակավոր փառատոներին և մրցանակաբաշխություններին և արժանացել են մրցանակի: Միաժամանակ, նախագծի 2-րդ հավելվածը վերնագրված է «ՄՇԱԿՈՒՅԹԻ ՈԼՈՐՏԻ ՄԻՋԱԶԳԱՅԻՆ ՀԵՂԻՆԱԿԱՎՈՐ ՓԱՌԱՏՈՆԵՐՈՒՄ ԵՎ ՄՐՑԱՆԱԿԱԲԱՇԽՈՒԹՅՈՒՆՆԵՐՈՒՄ ՄՐՑԱՆԱԿԻ ԱՐԺԱՆԱՑԱԾ ՄՇԱԿՈՒՅԹԻ ԳՈՐ-ԾԻՉՆԵՐԻՆ ԱՆՎԱՆԱԿԱՆ ԹՈՇԱԿԻ ՉԱՓԵՐԸ», մինչդեռ հավելվածով նախատեսվում են անվա-նական թոշակի չափեր զուտ «մասնակցության» համար, օրինակ՝ հավելվածի 1-ին գլխի 1-ին կետի 1-9-րդ ենթակետերում և այլն։  
Բացի այդ, նախագծի 1-ին հավելվածի 2-րդ կետով նախատեսվում է, որ անվանական թոշակ տրամա-դրվում է ՀՀ քաղաքացի հանդիսացող մշակույթի ոլորտի այն գործիչներին, որոնք որպես ՀՀ ներկայացուցիչ մասնակցել են հավելված 2-ում ներառված միջազգային հեղինակավոր փառատո-ներին և մրցանակաբաշխություններին և արժանա-ցել են մրցանակի, մինչդեռ նախագծի 2-րդ կետով նախատեսվում է հաստատել մշակույթի ոլորտի միջազգային հեղինակավոր փառատոներում և մրցանակաբաշխություններում մրցանակի արժա-նացած մշակույթի գործիչներին անվանական թոշակի չափերը (միջազգային հեղինակավոր փառատոներին և մրցանակաբաշխությունների ցանկը հասատատելու մասին չի նշվում): 
	Ընդունվել է։ 
Համապատասխան լրացումը կատարվել է։

	Նախագծի 2-րդ կետում «գործիչներին» բառից հետո անհրաժեշտ է լրացնել «տրամադրվող» բառը։ Դիտարկումը վերաբերում է նաև նախագծի 2-րդ հավելվածի վերնագրին։
	Ընդունվել է։ Լրացումը կատարվել է։

	Նախագծի հիմնավորման համաձայն Միջազգային հեղինակավոր փառատոների և մրցանակաբաշխությունների ցանկը հաստատվում է միջազգային ոլորտային կազմակերպությունների/ասոցիացիա-ների կողմից, ինչպես օրինակ Թատերարվեստի համաշխարհային կազմակերպությունը (WAPA), Եվրոպական փառատոնային ասոցիացիա (EFA) և այլք։ Այդ կապակցությամբ առաջարկում ենք նախագծի հիմնավորման մեջ հստակեցնել, թե արդյո՞ք նախագծի հավելվածում  ներառվել են բացառապես վերոհիշյալ կազմակերպությունների կողմից հաստատված ցանկերում ընդգրկված բոլոր փառատոները, մրցանակաբաշխությունները, եթե՝ ոչ, ապա՝ ի՞նչ սկզբունքով են ներառվել  հավելվածում ընդգրկվածները։ 
	Ընդունվել է։ 
Հիմնավորման տեքստը լրամշակվել է։


	Հաշվի առնելով, որ ՀՀ 2024 թ. պետական բյուջեի նախագծով համապատասխան միջոցներ նախա-տեսված չեն, առաջարկում ենք մեկ անգամ ևս քննարկել ֆինանսական միջոցների անհրաժեշտության դեպքում՝ դրանց աղբյուրը։
	Չի ընդունվել։
ՀՀ մշակույթի պահպանման, տարածման զարգացման 2023-2027 թթ. ռազմավա-րությամբ դրամական խրախուսանքի սահմանումն ու տրամադրումը նախատեսված է (գերակա նպատակ 2․1, գործողություն 11)։
Կարգի հաստատման դեպքում ֆինան-սավորման աղբյուրները կհստակեցվեն, հատկապես, որ պահանջվող միջոցները մեծածավալ չեն։
ՀՀ ԿԳՄՍՆ ֆինանսական գնահատա-կանի դրամական խրախուսանքի տարեկան շահառուների թիվը 2024 թվականին կկազմի առավելագույնը 10 արվեստագետ և 2 խումբ։ Վերջիններիս ֆինանսավորումը կարող է իրականացվել ՀՀ ԿԳՄՍՆ-ին հատկացված միջոցների շրջանակներում՝ չառաջացնելով բյուջետային ծախսերի ավելացում։




